
Əлеуметтік қорғау - бұл əлдебір жағдайларға (кəрілік, мүгедектік, денсаулық жағдайы, 
асыраушысынан немесе жұмысынан айрылуы) жəне өзге де заңды негіздерге байланысты, 

экономикалық белсенді бола алмайтын, əрі лайықты ақы төленетін, еңбекке қатысу 
жолымен өзін табыспен қамтамасыз ете алмайтын азаматтар үшін өмірлік қажетті 

игіліктердің жəне əл-ауқаттың белгілі бір деңгейін қамтамасыз етуге арналған жүйе. 

Қазақстан Республикасында мүше болып табылатын Халықаралық еңбек 

ұйымының анықтауы бойынша əлеуметтік қорғау жүйесі мынадай шаралар 
кешенін қамтиды: 

      

1. Тұрақты, ақылы еңбекке ынталандыру; 
      2. Негізгі əлеуметтік қатерлердің алдын алу, ал ол туындаған жағдайда 
əлеуметтік сақтандыру тəсілдері арқылы сол қатердің салдарынан айрылған 

табысының бір бөлігін қалпына келтіру; 
      3. Халықтың əлеуметтік сақтандыру жүйесіне қатыспайтын əлсіз топтарына 

арналған əлеуметтік көмек тəсілдері; 
     4. Азаматтардың білім жəне медициналық көмек сияқты негізгі құқықтар мен 

қызметтерге қол жеткізуі. 

Халықаралық тəжірибеге сүйене отырып, əлеуметтік қорғаудың неғұрлым тиімді жəне 
кешенді жүйелері, əдетте: 

1) мемлекеттік жəрдемақылар; 
2) міндетті əлеуметтік сақтандыру; 

3) жинақтаушы зейнетақымен қамсыздандыру; 
4) əлеуметтік көмек сияқты негізгі элементтерді қамтиды деген қорытынды жасауға 

болады. 

Қазақстан Республикасының халықты əлеуметтік 

               қорғау жүйесінің қазіргі жай-күйі: 

      - Қазіргі əлеуметтік қорғау жүйесінде толық ынтымақтастық жəне мемлекеттік институттардың 
қатысу деңгейі басым да, ынталандыру деңгейі төмен. 

      - Мүгедектігіне, асыраушысынан айрылуына байланысты, жұмыссыздығы мен жасы бойынша 
əлеуметтік қорғау жүйесі толық ынтымақтастық қағидатына негізделген. 

     -  Жұмыс істейтін азаматтарды əлеуметтік қатерлер туындаған жағдайда аударымының мөлшеріне 
қарай қосымша қорғаудың шектеулі ынтымақтастыққа негізделген жүйесі республикада жоқ. 
     -  Азаматтың еңбек үлесі ынтымақтастықты зейнетақы жүйесінде ішінара ғана ескеріледі. 

Жинақтаушы зейнетақы жүйесі - қартайған шақтағы қамсыздандырудың қатысушылар арасында 
ынтымақтасусыз, жинақтау қағидатына негізделген жүйеге қатысуға пəрменді ынталандыратын 

бірден бір түрі. 
     -  Қолданылып жүрген заңнамада əлеуметтік қатерлер туындаған жағдайда ерікті сақтандыруды 

жүзеге асыру көзделген, ол бірқатар факторларға байланысты тиісті деңгейде дамымай отыр. 
    -   Əлеуметтік қорғау жүйесінің негізгі қаржыландыру көзі мен жалпы реттеушісі мемлекет болып 

табылады.      
: 

Əлеуметтік қорғаудың іске асыруға ұсынылып отырған жүйесі: 

      -

     1. Əділ - əлеуметтік қорғау құқығын іске асыру алушылар үшін жеңіл, қол жетерлік 
болуы тиіс. Мемлекет кепілдік берген ең төменгі жəрдемақылар көлемі бірдей əлеуметтік 

қатер туындаған кезде еңбек өтілі мен жалақысына байланыссыз төлемдердің кең 
деңгейін ұсынуы тиіс. Сонымен бір мезгілде, қосымша қорғау деңгейі əрбір нақты 

адамның қатысуының ұзақтығы мен мөлшеріне байланысты болуы керек; 
        2.  Əрбір азаматтың мемлекетке тəуелділігін емес, оның жеке жауапкершілігін 

ынталандыруы тиіс. Тұтастай алғанда, барлық еңбекке қабілетті азаматтар өзінің жеке 
басының болашағы мен өз отбасының əл-ауқаты үшін жауапты болуға ұмтылуы тиіс; 

  3.  Пəрменді - жəрдемақылар атаулы болуы тиіс, яғни оны алуға құқығы бар жəне оған 
аса мұқтаж адамдарға беріледі; 

    4. Тиімді, яғни ашық жəне жақсы басқарылатын, шығыны аз жəне қарапайым болуы 
қажет.      5. Жүйенің негізгі компоненттері икемді реттелуі қажет; 

     6.  Қол жетерлік, яғни белгілі бір мерзім ішінде халықтың барынша толық қамтылуын 
қамтамасыз етуі тиіс. 

     



🙢



🙢

Жұмысынан айрылу жағдайындағы əлеуметтiк қорғау 
      Жұмысынан айрылу жағдайында азаматтарды əлеуметтiк қорғау жүйесiн 

реформалау оның екi деңгейлi құрылымын енгiзудi көздейдi. 
      Бiрiншi деңгей: жергiлiкті бюджеттер есебiнен барлық жұмыссыз азаматқа жұмысқа 
орналасуға, кəсiби қайта даярлауға көмек көрсету, қоғамдық жұмыстар беру жолымен 

əлеуметтiк қорғау. 
      Екiншi деңгей: ресми жұмыс істейтiн еңбеккерлерге мiндеттi əлеуметтiк сақтандыру 

жүйесiнен белгiлi бiр мерзiм iшiнде төлем ақы беру.     



🙢

Аз қамтамасыз етiлген азаматтарды əлеуметтiк қорғау 
      Жаңа жұмыс орындарын ашу жəне жалақының мөлшерiн көбейту арқылы кедейлiктiң азаюына қол 

жеткiзiледi. Атаулы мемлекеттiк əлеуметтiк көмек азаматтарға ақшалай жəне заттай, сондай-ақ ақы 
төленетiн қоғамдық жұмыстар беру түрiнде көрсетіледі. Атаулы əлеуметтік көмек беру тетігін де, табыс 

деңгейін бағалау əдістемесін де жетілдіру жалғастырылады. 
      Заттай нысандағы əлеуметтiк көмек еңбек етуге қабiлетсiз азаматтарға: балаларға, зейнеткерлерге, 

мүгедектерге ғана берiледi. Еңбек етуге қабiлеттi халыққа əлеуметтiк көмек қоғамдық жұмыстарды, қайта 
оқыту бағдарламаларын қаржыландыру жəне жұмысқа орналасуға жəрдемдесу арқылы да көрсетiледi. 

Қоғамдық жұмыстардағы ақы деңгейi азаматтардың бұған ұзақ уақыт қатысуын ынталандырмай, тұрақты 
жұмысты белсендi іздеуге итермелейтiн болады. 

